
ਕੈਲੀਫੋਰਨੀਆ ਦੀ ਨਵੀਂ ਟੈਸਟ ਵਿਵਸਥਾ ਨੂੰ ਸਮਝਣ ਲਈ ਪਰਿਵਾਰ ਵਾਸਤੇ ਗਾਈਡ: ਭਾਗ I 

ਕੈਲੀਫੋਰਨੀਆ ਅਸੈਸਮੈਂਟ ਆਫ ਸਟੂਡੈਂਟ ਪਰਫਾਰਮੈਂਸ ਐਂਡ ਪ੍ਰੋਗਰੈਸ (ਵਿਦਿਆਰਥੀ ਦੀ ਕਾਰਗੁਜ਼ਾਰੀ ਅਤੇ ਪ੍ਰਗਤੀ ਬਾਰੇ ਕੈਲੀਫੋਰਨੀਆ ਦਾ ਮੁਲਾਂਕਣ) 

ਇਹ ਬਸੰਤ ਰੁੱਤ ਰਾਜ ਦੇ ਨਵੇਂ ਟੈਸਟ ਪ੍ਰੋਗਰਾਮ ਦਾ ਦੂਜਾ ਵਰ੍ਹਾ ਹੈ ਜਿਸ ਨੂੰ ਕੈਲੀਫੋਰਨੀਆ ਅਸੈਸਮੈਂਟ ਆਫ ਸਟੂਡੈਂਟ ਪਰਫਾਰਮੈਂਸ ਐਂਡ ਪ੍ਰੋਗਰੈਸ ਜਾਂ CAASPP ਕਿਹਾ ਜਾਂਦਾ ਹੈ। ਪਿਛਲੇ ਸਾਲ ਦੀ ਤਰ੍ਹਾਂ, ਗ੍ਰੇਡ 3-8 ਅਤੇ 11 ਦੇ ਵਿਦਿਆਰਥੀ ਕੰਪਿਊਟਰ ਦੀ ਵਰਤੋਂ ਕਰਦੇ ਹੋਏ ਇੰਗਲਿਸ਼-ਲੈਂਗਵੇਜ਼ ਆਰਟਸ ਅਤੇ ਮੈਥੇਮੈਟਿਕਸ ਦੇ ਔਨਲਾਈਨ ਟੈਸਟ ਦੇਣਗੇ। ਇਹ ਟੈਸਟ ਸਮਾਰਟਰ ਬੈਲੈਂਸਡ ਅਸੈਸਮੈਂਟ ਵੱਜੋਂ ਵੀ ਜਾਣੇ ਜਾਂਦੇ ਹਨ। ਗ੍ਰੇਡ 5, 8, ਅਤੇ 10 ਦੇ ਵਿਦਿਆਰਥੀ ਵੀ ਕਾਗਜ਼ ਅਤੇ ਪੈਂਸਲ ਫਾਰਮੇਟ ਵਿੱਚ ਬਹੁ ਚੋਣਾਂ ਵਾਲੇ ਪ੍ਰਸ਼ਨਾਂ ਤੋਂ ਬਣੇ ਸਾਇੰਸ ਦੇ ਟੈਸਟ ਦੇਣਗੇ। ਅਗਲੇ ਕੁਝ ਸਾਲਾਂ ਵਿੱਚ, ਇਹ ਬਦਲ ਕੇ ਔਨਲਾਈਨ ਟੈਸਟ ਹੋ ਜਾਣਗੇ ਅਤੇ ਹਿਸਟਰੀ-ਸੋਸ਼ਲ ਸਾਇੰਸ, ਆਰਟ, ਅਤੇ ਟੈਕਨਾਲੋਜੀ ਵਰਗੇ ਵਿਸ਼ਿਆਂ ਨੂੰ ਵੀ ਸ਼ਾਮਲ ਕੀਤਾ ਜਾਵੇਗਾ।
CAASPP ਪ੍ਰੋਗਰਾਮ ਅਧਿਆਪਕਾਂ, ਵਿਦਿਆਰਥੀਆਂ, ਅਤੇ ਉਹਨਾਂ ਦੇ ਪਰਿਵਾਰਾਂ ਨੂੰ ਇਸ ਬਾਰੇ ਜਾਣਕਾਰੀ ਦੇਣ ਲਈ ਤਿਆਰ ਕੀਤਾ ਗਿਆ ਹੈ ਕਿ ਵਿਦਿਆਰਥੀ ਕੀ ਜਾਣਦੇ ਹਨ ਅਤੇ ਉਹ ਕੀ ਕਰਨ ਦੇ ਸਮਰੱਥ ਹਨ ਅਤੇ ਕੀ ਉਹ ਹਾਈ ਸਕੂਲ ਪਾਸ ਕਰਨ ਤੋਂ ਬਾਅਦ ਕਾਲਜ ਜਾਂ ਕੈਰੀਅਰ ਵਿੱਚ ਸਫਲਤਾ ਲਈ ਤਿਆਰ ਹੋਣ ਵਾਸਤੇ ਸਹੀ ਰਸਤੇ 'ਤੇ ਹਨ। ਟੈਸਟ ਦੇ ਨਤੀਜੇ ਸ਼ੁਰੂ ਵਿੱਚ ਹੀ ਗਿਆਨ ਜਾਂ ਹੁਨਰਾਂ ਵਿੱਚ ਕਮੀ ਦੀ ਪਛਾਣ ਕਰਨ ਅਤੇ ਇਸ ਨਾਲ ਨਜਿੱਠਣ ਵਿੱਚ ਮਦਦ ਕਰਨਗੇ ਤਾਂ ਜੋ ਵਿਦਿਆਰਥੀਆਂ ਨੂੰ ਉਹ ਸਹਾਇਤਾ ਮਿਲ ਸਕੇ ਜਿਸ ਦੀ ਉਹਨਾਂ ਨੂੰ ਉਪਰਲੇ ਗ੍ਰੇਡਾਂ ਵਿੱਚ ਸਫਲਤਾ ਵਾਸਤੇ ਤਿਆਰ ਹੋਣ ਲਈ ਲੋੜ ਹੈ।
ਨਵੇਂ ਮਿਆਰਾਂ ਲਈ ਨਵੇਂ ਟੈਸਟਾਂ ਦੀ ਲੋੜ ਹੈ 

ਕੈਲੀਫੋਰਨੀਆ ਦੇ ਨਵੇਂ ਮਿਆਰ (ਮਿਸਾਲ ਲਈ ਕਾਮਨ ਕੋਰ ਸਟੇਟ ਸਟੈਂਟਰਡਰਜ਼ ਜਾਂ CCSS) ਸਾਡੇ ਵਿਦਿਆਰਥੀਆਂ ਲਈ ਪਹਿਲਾਂ ਦੇ ਮੁਕਾਬਲੇ ਉੱਚੀਆਂ ਉਮੀਦਾਂ ਨਿਸ਼ਚਿਤ ਕਰਦੇ ਹਨ। ਇਹਨਾਂ ਉੱਚੀਆਂ ਉਮੀਦਾਂ ਨੂੰ ਕਲਾਸਰੂਮ ਅਧਿਆਪਕਾਂ, ਕਮਿਉਨਿਟੀ ਕਾਲਜਾਂ, ਕਾਲਜਾਂ, ਯੂਨੀਵਰਸਿਟੀਆਂ, ਅਤੇ ਕਰਮਚਾਰੀ ਬਲ ਵਿੱਚ ਲੀਡਰਾਂ ਦੁਆਰਾ ਬੜੇ ਧਿਆਨ ਨਾਲ ਬਣਾਇਆ ਗਿਆ ਸੀ। ਇਹ ਉਹਨਾਂ ਹੁਨਰਾਂ ਨੂੰ ਪ੍ਰਤਿਬਿੰਬਿਤ ਕਰਦੇ ਹਨ ਜਿਨ੍ਹਾਂ ਦੀ ਅੱਜ ਦੇ ਵਿਦਿਆਰਥੀਆਂ ਨੂੰ ਕਾਲਜ, ਕੈਰੀਅਰ, ਅਤੇ ਜ਼ਿੰਦਗੀ ਵਿੱਚ ਸਫਲ ਹੋਣ ਲਈ ਲੋੜ ਹੈ। ਆਲੋਚਨਾਤਮਕ ਸੋਚ, ਸਮੱਸਿਆ ਨੂੰ ਹੱਲ ਕਰਨ, ਅਤੇ ਮਜ਼ਬੂਤ ਲਿਖਤ ਵਰਗੇ ਹੁਨਰ ਤਾਂ ਜੋ ਸਾਡੇ ਬੱਚੇ ਦੁਨੀਆਂ ਭਰ ਦੇ ਹਮ-ਉਮਰ ਸਾਥੀਆਂ ਨਾਲ ਮੁਕਾਬਲਾ ਕਰ ਸਕਣ। ਇਹਨਾਂ ਹੁਨਰਾਂ ਨੂੰ ਪਰਖਣ ਲਈ ਵੱਖ-ਵੱਖ ਤਰ੍ਹਾਂ ਦੇ ਟੈਸਟ ਪ੍ਰਸ਼ਨਾਂ ਦੀ ਲੋੜ ਹੁੰਦੀ ਹੈ। 

ਟੈਸਟ ਨਤੀਜਿਆਂ ਦੀ ਰਿਪੋਰਟ ਇਸ ਬਸੰਤ ਰੁੱਤ ਵਿੱਚ ਦਿੱਤੀ ਜਾਵੇਗੀ
ਪਿਛਲੇ ਸਾਲ, ਕੈਲੀਫੋਰਨੀਆ ਵਿੱਚ ਵਿਦਿਆਰਥੀਆਂ ਨੇ ਅਜਿਹੇ ਟੈਸਟ ਵਿੱਚ ਭਾਗ ਲਿਆ ਜਿਸ ਨੂੰ ਫੀਲਡ ਟੈਸਟ, ਜਾਂ “ਟੈਸਟ ਦਾ ਟੈਸਟ’’ ਕਿਹਾ ਗਿਆ ਸੀ। ਇਸ ਦਾ ਅਰਥ ਹੈ ਕਿ ਭਾਗ ਲੈਣ ਵਾਲੇ ਵਿਦਿਆਰਥੀਆਂ ਨੇ ਟੈਸਟ ਦੇਣ ਲਈ ਵਰਤੀ ਜਾਂਦੀ ਨਵੀਂ ਟੈਕਨਾਲੋਜੀ (ਕੰਪਿਊਟਰ, ਲੈਪਟਾਪ, ਟੈਬਲੇਟ) ਨੂੰ ਅਜ਼ਮਾਇਆ। ਉਹਨਾਂ ਨੇ ਟੈਸਟ ਦੇ ਪ੍ਰਸ਼ਨਾਂ ਨੂੰ ਵੀ ਅਜ਼ਮਾਇਆ। ਸਭ ਤੋਂ ਵੱਧ ਮਹੱਤਵਪੂਰਨ, ਪਿਛਲੇ ਸਾਲ ਦੇ ਫੀਲਡ ਟੈਸਟ ਨੇ ਵਿਦਿਆਰਥੀਆਂ ਅਤੇ ਉਹਨਾਂ ਦੇ ਅਧਿਆਪਕਾਂ ਨੂੰ ਨਵੀਂ ਟੈਸਟ ਵਿਵਸਥਾ ਨੂੰ ਅਜ਼ਮਾਉਣ ਦਾ ਮੌਕਾ ਦਿੱਤਾ। ਇਸ ਤਜ਼ਰਬੇ ਨੇ ਵਿਦਿਆਰਥੀਆਂ ਅਤੇ ਅਧਿਆਪਕਾਂ ਨੂੰ ਉਹ ਆਤਮ-ਵਿਸ਼ਵਾਸ ਦਿੱਤਾ ਜਿਸ ਦੀ ਉਹਨਾਂ ਨੂੰ ਇਸ ਬਸੰਤ ਰੁੱਤ ਵਿੱਚ ਸਫਲ ਹੋਣ ਲਈ ਲੋੜ ਹੈ। ਕਿਉਂਕਿ ਪਿਛਲੇ ਸਾਲ ਦਾ ਫੀਲਡ ਟੈਸਟ “ਟੈਸਟ ਦਾ ਟੈਸਟ’’ ਸੀ, ਇਸ ਲਈ ਵੱਖ-ਵੱਖ ਵਿਦਿਆਰਥੀਆਂ, ਕਲਾਸਰੂਮਾਂ, ਜਾਂ ਸਕੂਲਾਂ ਲਈ ਨਤੀਜੇ ਨਹੀਂ ਦਿੱਤੇ ਗਏ। ਇਹ ਪਹਿਲਾ ਸਾਲ ਹੈ ਜਦੋਂ ਵੱਖ-ਵੱਖ ਵਿਦਿਆਰਥੀਆਂ, ਉਹਨਾਂ ਦੇ ਪਰਿਵਾਰਾਂ, ਅਤੇ ਉਹਨਾਂ ਦੇ ਅਧਿਆਪਕਾਂ ਨੂੰ ਨਤੀਜੇ ਦਿੱਤੇ ਜਾਣਗੇ।  


ਨਤੀਜੇ ਵਿਦਿਆਰਥੀਆਂ ਦੀ ਪ੍ਰਾਪਤੀ ਲਈ ਨਵੀਂ ਆਧਾਰ-ਰੇਖਾ ਤੈਅ ਕਰਦੇ ਹਨ
ਨਵੇਂ ਟੈਸਟਾਂ ਦੇ ਨਤੀਜਿਆਂ ਦੀ ਪੈਮਾਇਸ਼ ਵੱਖਰੇ ਢੰਗ ਨਾਲ ਕੀਤੀ ਜਾਂਦੀ ਹੈ ਅਤੇ ਉਹਨਾਂ ਦੀ ਪਿਛਲੇ ਸਟੈਂਡਰਡਾਇਜ਼ਡ ਟੈਸਟਿੰਗ ਅਤੇ ਰਿਪੋਰਟਿੰਗ (STAR) ਪ੍ਰੋਗਰਾਮ ਦੇ ਨਤੀਜਿਆਂ ਨਾਲ ਤੁਲਨਾ ਨਹੀਂ ਕੀਤੀ ਜਾ ਸਕਦੀ। ਕਿਉਂਕਿ ਹਰੇਕ ਵਿਵਸਥਾ ਵਿੱਚ ਟੈਸਟ ਵੱਖ-ਵੱਖ ਢੰਗ ਨਾਲ ਵੱਖ-ਵੱਖ ਚੀਜ਼ਾਂ ਦੀ ਪੈਮਾਇਸ਼ ਕਰਦੇ ਹਨ, ਇਸ ਲਈ ਉਹਨਾਂ ਦੇ ਨਤੀਜਿਆਂ ਦੀ ਤੁਲਨਾ ਕਰਨੀ ਸੇਬਾਂ ਦੀ ਸੰਤਰਿਆਂ ਨਾਲ ਤੁਲਨਾ ਕਰਨ ਵਾਂਗ ਹੋਵੇਗੀ। ਇਸ ਸਾਲ ਬਾਰੇ ਇਸ ਤਰ੍ਹਾਂ ਸੋਚੋ ਜਿਵੇਂ ਅਸੀਂ ਸਭ ਕੁਝ ਦੁਬਾਰਾ ਤੋਂ ਸ਼ੁਰੂ ਕਰਨ ਜਾ ਰਹੇ ਹਾਂ। ਇਸ ਸਾਲ ਦੇ ਨਤੀਜੇ ਵਿਦਿਆਰਥੀਆਂ ਦੀ ਪ੍ਰਾਪਤੀ ਲਈ ਨਵਾਂ ਸ਼ੁਰੂਆਤੀ ਬਿੰਦੂ ਤੈਅ ਕਰਨਗੇ, ਜਿਸਦੇ ਨਾਲ ਅਸੀਂ ਆਉਣ ਵਾਲੇ ਸਾਲਾਂ ਲਈ ਕਾਰਗੁਜ਼ਾਰੀ ਦੀ ਤੁਲਨਾ ਕਰ ਸਕਦੇ ਹਾਂ। 

ਨਵੇਂ ਟੈਸਟ ਨਤੀਜੇ ਮਹਿਜ਼ ਇੱਕ ਪੈਮਾਇਸ਼ ਹਨ 

ਸਕੂਲ ਵਿੱਚ ਤੁਹਾਡਾ ਬੱਚਾ ਕਿਸ ਤਰ੍ਹਾਂ ਦੀ ਕਾਰਗੁਜ਼ਾਰੀ ਕਰ ਰਿਹਾ ਹੈ ਇਸ ਬਾਰੇ ਜਾਣਕਾਰੀ ਤੁਸੀਂ ਟੈਸਟਾਂ ਵਿੱਚ ਗ੍ਰੇਡਾਂ ਅਤੇ ਕਲਾਸਰੂਮ ਅਸਾਈਨਮੈਂਟਾਂ ਜ਼ਰੀਏ, ਅਤੇ ਨਾਲ ਹੀ ਆਪਣੇ ਬੱਚੇ ਦੇ ਅਧਿਆਪਕ ਨਾਲ ਗੱਲਬਾਤ ਕਰਕੇ ਪ੍ਰਾਪਤ ਕਰਦੇ ਹੋ। ਨਵੇਂ ਟੈਸਟ ਨਤੀਜੇ ਇਸ ਬਾਰੇ ਤੁਹਾਨੂੰ ਹੋਰ ਜਾਣਕਾਰੀ ਦੇਣਗੇ ਕਿ ਤੁਹਾਡਾ ਬੱਚਾ ਉਸ ਨੂੰ ਕਿੰਨੀ ਚੰਗੀ ਤਰ੍ਹਾਂ ਨਾਲ ਸਿੱਖ ਰਿਹਾ ਹੈ ਜੋ ਉਸ ਤੋਂ ਉਸਦੇ ਗ੍ਰੇਡ ਲਈ ਆਸ ਕੀਤੀ ਜਾਂਦੀ ਹੈ ਅਤੇ ਉਸੇ ਗ੍ਰੇਡ ਵਿੱਚ ਹੋਰਨਾਂ ਵਿਦਿਆਰਥੀਆਂ ਦੀ ਤੁਲਨਾ ਵਿੱਚ ਤੁਹਾਡਾ ਬੱਚਾ ਕਿੰਨੀ ਚੰਗੀ ਕਾਰਗੁਜ਼ਾਰੀ ਕਰ ਰਿਹਾ ਹੈ। 

ਟੈਸਟ ਨਤੀਜਿਆਂ ਨੂੰ ਆਪਣੇ ਬੱਚੇ ਲਈ ਅਕਾਦਮਿਕ “ਤੰਦਰੁਸਤੀ’’ ਦੀ ਜਾਂਚ ਦੇ ਇੱਕ ਹਿੱਸੇ ਵੱਜੋਂ ਸੋਚੋ – ਉਸੇ ਤਰ੍ਹਾਂ ਜਦੋਂ ਤੁਸੀਂ ਆਪਣੇ ਬੱਚੇ ਨੂੰ ਉਸਦੇ ਸਲਾਨਾ ਮੁਆਇਨਿਆਂ ਲਈ ਡਾਕਟਰ ਕੋਲ ਲਿਜਾਉਂਦੇ ਹੋ। ਤੁਹਾਡੇ ਬੱਚੇ ਬਾਰੇ ਤੁਹਾਡੇ ਕੋਲ ਮੌਜੂਦ ਹੋਰ ਸਾਰੀ ਜਾਣਕਾਰੀ ਦੇ ਨਾਲ ਮਿਲਾ ਕੇ, ਟੈਸਟ ਦੇ ਨਤੀਜੇ ਤੁਹਾਨੂੰ ਇਸ ਬਾਰੇ ਚੰਗਾ ਅੰਦਾਜ਼ਾ ਦਿੰਦੇ ਹਨ ਕਿ ਤੁਹਾਡਾ ਬੱਚਾ ਕਿੱਥੇ ਚੰਗਾ ਕੰਮ ਕਰ ਰਿਹਾ ਹੈ ਅਤੇ ਕਿੱਥੇ ਉਸ ਨੂੰ ਕੁਝ ਵਾਧੂ ਮਦਦ ਤੋਂ ਲਾਭ ਮਿਲ ਸਕਦਾ ਹੈ। ਅਤੇ, ਸਭ ਤੋਂ ਮਹੱਤਵਪੂਰਨ ਗੱਲ ਇਹ ਹੈ ਕਿ ਇਹ ਜਾਣਕਾਰੀ ਤੁਹਾਨੂੰ ਤੁਹਾਡੇ ਬੱਚੇ ਦੀ ਕਾਲਜ ਜਾਂ ਕੈਰੀਅਰ ਲਈ ਤਿਆਰੀ ਬਾਰੇ ਸਮਾਂ ਰਹਿੰਦੇ ਖਾਸ ਜਾਣਕਾਰੀ ਮੁਹੱਈਆ ਕਰੇਗੀ ਜਿਸ ਨਾਲ ਤੁਸੀਂ ਅਜਿਹੇ ਕਿਸੇ ਵੀ ਖੇਤਰਾਂ ਨਾਲ ਨਜਿੱਠ ਸਕੋ ਜਿੱਥੇ ਉਸ ਨੂੰ ਵਾਧੂ ਸਹਾਇਤਾ ਦੀ ਲੋੜ ਹੋ ਸਕਦੀ ਹੈ। 

ਔਨਲਾਈਨ ਟੈਸਟ ਵਿਦਿਆਰਥੀਆਂ ਨੂੰ ਜੋੜਦੇ ਹਨ ਅਤੇ ਵਿਅਕਤੀਗਤ ਬਣਾਇਆ ਤਜਰਬਾ ਮੁਹੱਈਆ ਕਰਦੇ ਹਨ
ਵਿਦਿਆਰਥੀ ਹਰ ਸਮੇਂ ਟੈਕਨਾਲੋਜੀ ਦੀ ਵਰਤੋਂ ਕਰਦੇ ਹਨ ਇਸ ਲਈ ਔਨਲਾਈਨ ਟੈਸਟ ਦੇਣਾ ਉਹਨਾਂ ਲਈ ਜਾਣਿਆ-ਪਛਾਣਿਆ ਹੋਵੇਗਾ। ਕਾਗਜ਼ ਅਤੇ ਪੈਂਸਲ ਵਾਲੇ ਟੈਸਟਾਂ, ਜਿਨ੍ਹਾਂ ਵਿੱਚ ਜ਼ਿਆਦਾਤਰ ਬਹੁ ਚੋਣਾਂ ਵਾਲੇ ਪ੍ਰਸ਼ਨ ਹੁੰਦੇ ਹਨ, ਤੋਂ ਵੱਖਰੇ ਔਨਲਾਈਨ ਟੈਸਟ ਵਿਦਿਆਰਥੀਆਂ ਲਈ ਵੱਖ-ਵੱਖ ਤਰ੍ਹਾਂ ਦੇ ਕਈ ਪ੍ਰਸ਼ਨ ਮੁਹੱਈਆ ਕਰਦੇ ਹਨ ਜਿਨ੍ਹਾਂ ਨਾਲ ਵਿਦਿਆਰਥੀ ਨਵੇਂ ਅਤੇ ਵੱਖਰੇ ਤਰੀਕਿਆਂ ਰਾਹੀਂ ਪ੍ਰਸ਼ਨਾਂ 'ਤੇ ਕੰਮ ਕਰਦੇ ਹਨ। ਮਿਸਾਲ ਲਈ, ਮੈਥ ਦੇ ਕੁਝ ਪ੍ਰਸ਼ਨਾਂ ਲਈ, ਤੁਹਾਡੇ ਬੱਚੇ ਨੂੰ ਸਕ੍ਰੀਨ 'ਤੇ ਚੀਜ਼ਾਂ ਨੂੰ ਇੱਕ ਥਾਂ ਤੋਂ ਖਿੱਚ ਕੇ ਦੂਜੀ ਥਾਂ 'ਤੇ ਲਿਜਾਣ ਜਾਂ ਸਮੱਸਿਆ ਨੂੰ ਹੱਲ ਕਰਨ ਲਈ ਗ੍ਰਾਫ ਬਣਾਉਣ ਵਾਸਤੇ ਕਿਹਾ ਜਾ ਸਕਦਾ ਹੈ। ਔਨਲਾਈਨ ਟੈਸਟ ਦੇਣ ਨਾਲ ਵਿਦਿਆਰਥੀ ਵੱਖ-ਵੱਖ ਸਾਧਨਾਂ ਦੀ ਵੀ ਵਰਤੋਂ ਕਰ ਸਕਦੇ ਹਨ ਜਿਨ੍ਹਾਂ ਦੀ ਉਹਨਾਂ ਨੂੰ ਲੋੜ ਪੈ ਸਕਦੀ ਹੈ ਜਿਵੇਂ ਕਿ ਮੈਥ ਦੀਆਂ ਕੁਝ ਸਮੱਸਿਆਵਾਂ ਲਈ ਕੈਲਕੂਲੇਟਰ, ਟੈਸਟ ਦਾ ਰੀਡਿੰਗ ਵਾਲੇ ਹਿੱਸਾ ਦਿੰਦੇ ਸਮੇਂ ਸ਼ਬਦਕੋਸ਼, ਜਾਂ ਇੱਕ ਹਾਈਲਾਈਟਰ ਜਿਸ ਨੂੰ ਉਹ ਲੰਬੇ ਪੈਰੇ ਵਿੱਚ ਅਹਿਮ ਹਿੱਸਿਆਂ ਨੂੰ ਉਜਾਗਰ ਕਰਨ ਲਈ ਵਰਤ ਸਕਦੇ ਹਨ। 

ਇਹਨਾਂ ਔਨਲਾਈਨ ਟੈਸਟਾਂ ਨੂੰ “ਕੰਪਿਊਟਰ-ਅਨੁਕੂਲਿਤ’’ ਕਿਹਾ ਜਾਂਦਾ ਹੈ। ਇਸ ਦਾ ਅਰਥ ਹੈ ਕਿ ਉਹ ਵਿਦਿਆਰਥੀਆਂ ਦੁਆਰਾ ਦਿੱਤੇ ਜਾਂਦੇ ਉੱਤਰਾਂ ਦੇ ਆਧਾਰ 'ਤੇ ਪ੍ਰਸ਼ਨਾਂ ਦੀ ਮੁਸ਼ਕਲ ਨੂੰ ਵਿਵਸਥਿਤ ਕਰਦੇ ਹਨ। ਕਾਗਜ਼ ਅਤੇ ਪੈਂਸਲ ਦੇ ਟੈਸਟਾਂ, ਜਿੱਥੇ ਜ਼ਿਆਦਾਤਰ ਵਿਦਿਆਰਥੀਆਂ ਦਾ ਬਿਲਕੁਲ ਇੱਕੋ ਤਰ੍ਹਾਂ ਦੇ ਪ੍ਰਸ਼ਨਾਂ ਨਾਲ ਬਿਲਕੁਲ ਇੱਕੋ ਤਰ੍ਹਾਂ ਦਾ ਟੈਸਟ ਲਿਆ ਜਾਂਦਾ ਸੀ, ਤੋਂ ਵੱਖਰੇ ਔਨਲਾਈਨ ਟੈਸਟ ਹਰੇਕ ਵਿਦਿਆਰਥੀ ਨੂੰ ਟੈਸਟ ਦੇਣ ਦਾ ਵੱਖਰਾ ਤਜਰਬਾ ਦਿੰਦੇ ਹਨ। ਜਿਵੇਂ-ਜਿਵੇਂ ਵਿਦਿਆਰਥੀ ਪ੍ਰਸ਼ਨਾਂ ਦਾ ਸਹੀ ਉੱਤਰ ਦਿੰਦੇ ਹਨ, ਉਹਨਾਂ ਨੂੰ ਹੋਰ ਚੁਣੌਤੀਪੂਰਣ ਪ੍ਰਸ਼ਨ ਮਿਲਦੇ ਹਨ। ਗਲਤ ਉੱਤਰਾਂ ਨਾਲ ਆਸਾਨ ਪ੍ਰਸ਼ਨ ਸ਼ੁਰੂ ਹੋ ਜਾਂਦੇ ਹਨ। ਇਹ ਵਿਸ਼ੇਸ਼ਤਾ ਵਿਦਿਆਰਥੀਆਂ ਨੂੰ ਜੋੜੀ ਰੱਖਦੀ ਹੈ, ਕਈ ਵਿਦਿਆਰਥੀਆਂ ਲਈ ਟੈਸਟ ਦੇ ਸਮੇਂ ਨੂੰ ਘਟਾਉਂਦੀ ਹੈ, ਅਤੇ ਜ਼ਿਆਦਾ ਸਹੀ ਨਤੀਜੇ ਮੁਹੱਈਆ ਕਰਦੀ ਹੈ, ਖਾਸ ਤੌਰ 'ਤੇ ਘੱਟ ਅਤੇ ਵੱਧ ਪ੍ਰਾਪਤੀ ਵਾਲੇ ਵਿਦਿਆਰਥੀਆਂ ਲਈ।
2015 ਦੀ ਬਸੰਤ ਰੁੱਤ ਦੇ ਟੈਸਟ ਲਈ ਗ੍ਰੇਡ ਅਤੇ ਵਿਸ਼ੇ
ਹੇਠਾਂ ਦਿੱਤੀ ਸਾਰਣੀ ਉਹਨਾਂ ਵਿਸ਼ਿਆਂ ਅਤੇ ਗ੍ਰੇਡ ਪੱਧਰਾਂ ਨੂੰ ਦਰਸਾਉਂਦੀ ਹੈ ਜਿਨ੍ਹਾਂ ਵਿੱਚ ਵਿਦਿਆਰਥੀਆਂ ਦਾ ਟੈਸਟ ਲਿਆ ਜਾਵੇਗਾ। ਮਿਸਾਲ ਲਈ, ਜੇ ਤੁਹਾਡਾ ਵਿਦਿਆਰਥੀ 5ਵੇਂ ਗ੍ਰੇਡ ਵਿੱਚ ਹੈ, ਤਾਂ ਇਸ ਬਸੰਤ ਰੁੱਤ ਵਿੱਚ ਉਹ ਇੰਗਲਿਸ਼-ਲੈਂਗਵੇਜ਼ ਆਰਟਸ, ਮੈਥੇਮੈਟਿਕਸ ਅਤੇ ਸਾਇੰਸ ਵਿੱਚ ਟੈਸਟ ਦੇਵੇਗਾ।  9ਵੇਂ ਗ੍ਰੇਡ ਦਾ ਵਿਦਿਆਰਥੀ CAASPP ਪ੍ਰੋਗਰਾਮ ਦੇ ਹਿੱਸੇ ਵੱਜੋਂ ਇਸ ਬਸੰਤ ਰੁੱਤ ਰਾਜ ਦਾ ਕੋਈ ਟੈਸਟ ਨਹੀਂ ਦੇਵੇਗਾ।  

ਆਪਣੇ ਬੱਚੇ ਨੂੰ ਤਿਆਰ ਕਰਨਾ ਅਤੇ ਉਸ ਦੀ ਸਹਾਇਤਾ ਕਰਨੀ*

· ਆਪਣੇ ਬੱਚੇ ਨਾਲ ਨਵੇਂ ਟੈਸਟਾਂ ਬਾਰੇ ਵਿਚਾਰ-ਵਟਾਂਦਰਾ ਕਰੋ। ਯਕੀਨੀ ਬਣਾਓ ਕਿ ਉਹ ਨਵੇਂ ਟੈਸਟਾਂ ਵਾਸਤੇ ਜਾਣ ਲਈ ਡਰਿਆ ਜਾਂ ਬੇਚੈਨ ਨਾ ਹੋਵੇ।
· ਵੱਡੇ ਬੱਚਿਆਂ ਨੂੰ ਇਹ ਸਮਝਾਓ ਕਿ ਨਵੇਂ ਟੈਸਟ ਉਹਨਾਂ ਨੂੰ ਕਾਲਜ ਅਤੇ ਕੈਰੀਅਰ ਵਾਸਤੇ ਬਿਹਤਰ ਢੰਗ ਨਾਲ ਤਿਆਰ ਕਰਨ ਲਈ ਬਣਾਏ ਗਏ ਸਨ।
· ਆਪਣੇ ਬੱਚੇ ਨੂੰ ਇਹ ਸਪਸ਼ਟ ਕਰੋ ਕਿ ਨਵੇਂ ਟੈਸਟ ਸ਼ੁਰੂ ਵਿੱਚ ਕੁਝ ਵਾਰ ਉਹਨਾਂ ਲਈ ਜ਼ਿਆਦਾ ਚੁਣੌਤੀਪੂਰਣ ਹੋਣਗੇ।
· ਆਪਣੇ ਬੱਚੇ ਨੂੰ ਦੱਸੋ ਕਿ ਤੁਹਾਨੂੰ ਅਤੇ ਉਸ ਦੇ ਅਧਿਆਪਕ ਨੂੰ ਕਾਫੀ ਜ਼ਿਆਦਾ ਉਮੀਦਾਂ ਹਨ ਅਤੇ ਤੁਸੀਂ ਦੋਵੇਂ ਇਸ ਦੇ ਹਰੇਕ ਕਦਮ 'ਤੇ ਉਹਨਾਂ ਦੀ ਮਦਦ ਕਰਨ ਲਈ ਮੌਜੂਦ ਹੋ।
· ਆਪਣੇ ਬੱਚੇ ਨਾਲ ਟੈਸਟ ਦੇ ਨਤੀਜਿਆਂ ਬਾਰੇ ਸਮੀਖਿਆ ਕਰੋ, ਲੋੜ ਪੈਣ 'ਤੇ ਵਿਚਾਰ-ਵਟਾਂਦਰੇ ਵਿੱਚ ਆਪਣੇ ਬੱਚੇ ਦੇ ਅਧਿਆਪਕ ਨੂੰ ਵੀ ਸ਼ਾਮਲ ਕਰੋ।
· ਯਕੀਨੀ ਬਣਾਓ ਕਿ ਟੈਸਟ ਤੋਂ ਪਹਿਲਾਂ ਤੁਹਾਡਾ ਬੱਚਾ ਰਾਤ ਨੂੰ ਚੰਗੀ ਤਰ੍ਹਾਂ ਸੌਂਦਾ ਹੈ ਅਤੇ ਪੌਸ਼ਟਿਕ ਨਾਸ਼ਤਾ ਕਰਦਾ ਹੈ।
*ਸ੍ਰੋਤ: ਨੈਸ਼ਨਲ ਪੇਰੇਂਟ ਟੀਚਰਜ਼ ਐਸੋਸਿਏਸ਼ਨ (PTA) “ਕੈਲੀਫੋਰਨੀਆ ਵਿੱਚ ਨਵੇਂ ਮੁਲਾਂਕਣਾਂ ਲਈ ਮਾਪਿਆਂ ਦੀ ਗਾਈਡ (Parents’ Guide to New Assessments in California”)।
ਇਹ ਗਾਈਡ ਸੈਕਰਾਮੈਂਟੋ ਕਾਉਂਟੀ ਆਫਿਸ ਆਫ ਐਜੂਕੇਸ਼ਨ ਵਿਖੇ ਸੈਂਟਰ ਫਾਰ ਸਟੂਡੈਂਟ ਅਸੈਸਮੈਂਟ ਐਂਡ ਪ੍ਰੋਗਰਾਮ ਅਕਾਉਂਟੇਬਿਲਿਟੀ ਦੁਆਰਾ 2015 ਦੀ ਬਸੰਤ ਰੁੱਤ ਵਿੱਚ ਰਾਜ ਦੇ ਟੈਸਟ ਬਾਰੇ ਸਕੂਲਾਂ ਅਤੇ ਸਕੂਲ ਡਿਸਟ੍ਰਿਕਟਾਂ ਲਈ ਵਿਦਿਆਰਥੀਆਂ ਦੇ ਪਰਿਵਾਰਾਂ ਨਾਲ ਰਾਬਤਾ ਕਰਨ ਲਈ ਤਿਆਰ ਕੀਤੀ ਗਈ ਸੀ।
ਜ਼ਿਆਦਾ ਜਾਣਕਾਰੀ ਲਈ
ਜੇ ਇਸ ਬਸੰਤ ਰੁੱਤ ਵਿੱਚ ਟੈਸਟਾਂ ਬਾਰੇ ਤੁਹਾਡੇ ਕੋਲ ਹੋਰ ਪ੍ਰਸ਼ਨ ਹਨ ਤਾਂ ਤੁਹਾਡੇ ਬੱਚੇ ਦਾ ਅਧਿਆਪਕ ਜਾਂ ਪ੍ਰਿੰਸੀਪਲ ਸ਼ੁਰੂਆਤ ਕਰਨ ਲਈ ਸਭ ਤੋਂ ਸਹੀ ਵਿਅਕਤੀ ਹਨ। 
CAASPP ਸਿਸਟਮ ਬਾਰੇ ਵਾਧੂ ਪ੍ਰਸ਼ਨ ਅਤੇ ਉੱਤਰ California Department of Education ਦੀ ਵੈਬਸਾਈਟ http://www.cde.ca.gov/ta/tg/sa/sbcommonqa.asp 'ਤੇ ਮਿਲ ਸਕਦੇ ਹਨ। ਮਾਮਿਆਂ ਨੂੰ ਸਮਾਰਟਰ ਬੈਲੈਂਸਡ ਅਸੈਸਮੈਂਟ ਕਨਸੋਰਟੀਅਮ ਦੇ ਵੈਬ ਪੰਨੇ http://www.smarterbalanced.org 'ਤੇ ਹੋਰ ਜਾਣਕਾਰੀ ਵੀ ਮਿਲ ਸਕਦੀ ਹੈ।
ਟੈਸਟ ਦਵੋ
ਅਭਿਆਸ ਟੈਸਟ http://sbac.portal.airast.org/practice-test/ 'ਤੇ ਉਪਲਬਧ ਹਨ। ਅਭਿਆਸ ਟੈਸਟ ਮਾਪਿਆਂ, ਅਧਿਆਪਕਾਂ, ਵਿਦਿਆਰਥੀਆਂ ਅਤੇ ਹੋਰਨਾਂ ਦੁਆਰਾ ਦਿੱਤੇ ਜਾ ਸਕਦੇ ਹਨ ਅਤੇ ਉਹ ਉਹਨਾਂ ਪ੍ਰਸ਼ਨਾਂ ਦੀ ਕਿਸਮ ਬਾਰੇ ਜਾਣਕਾਰੀ ਦੇਣਗੇ ਜੋ ਵਿਦਿਆਰਥੀ ਵੱਖ-ਵੱਖ ਗ੍ਰੇਡਾਂ ਅਤੇ ਵਿਸ਼ਾ ਖੇਤਰਾਂ ਵਿੱਚ ਦੇਖਣਗੇ। 

ਟੈਸਟ ਦਾ ਕਾਰਜਕ੍ਰਮ
ਜ਼ਿਆਦਾਤਰ ਸਕੂਲ ਮਾਰਚ ਦੇ ਅੱਧ ਤੋਂ ਮਈ ਦੇ ਅੱਧ ਤਕ ਦੇ ਵਿਚਕਾਰ ਆਪਣੇ ਵਿਦਿਆਰਥੀਆਂ ਦੇ ਟੈਸਟ ਲੈਣਗੇ। ਤੁਹਾਨੂੰ ਟੈਸਟ ਦੇ ਖਾਸ ਦਿਨਾਂ ਅਤੇ ਸਮਿਆਂ ਬਾਰੇ ਵਾਧੂ ਜਾਣਕਾਰੀ ਆਪਣੇ ਸਕੂਲ ਤੋਂ ਮਿਲੇਗੀ।
ਇਹ ਗਾਈਡ ਸੈਕਰਾਮੈਂਟੋ ਕਾਉਂਟੀ ਆਫਿਸ ਆਫ ਐਜੂਕੇਸ਼ਨ ਵਿਖੇ ਸੈਂਟਰ ਫਾਰ ਸਟੂਡੈਂਟ ਅਸੈਸਮੈਂਟ ਐਂਡ ਪ੍ਰੋਗਰਾਮ ਅਕਾਉਂਟੇਬਿਲਿਟੀ ਦੁਆਰਾ 2015 ਦੀ ਬਸੰਤ ਰੁੱਤ ਵਿੱਚ ਰਾਜ ਦੇ ਟੈਸਟ ਬਾਰੇ ਸਕੂਲਾਂ ਅਤੇ ਸਕੂਲ ਡਿਸਟ੍ਰਿਕਟਾਂ ਲਈ ਵਿਦਿਆਰਥੀਆਂ ਦੇ ਪਰਿਵਾਰਾਂ ਨਾਲ ਰਾਬਤਾ ਕਰਨ ਲਈ ਤਿਆਰ ਕੀਤੀ ਗਈ ਸੀ। ਕੈਲੀਫੋਰਨੀਆ ਡਿਪਾਰਟਮੈਂਟ ਆਫ ਐਜੂਕੇਸ਼ਨ ਇਸ ਗਾਈਡ ਦਾ ਅਨੁਵਾਦ ਕਰਨ ਲਈ ਆਗਿਆ ਦੇਣ ਵਾਸਤੇ ਸੈਕਰਾਮੈਂਟੋ ਕਾਉਂਟੀ ਆਫਿਸ ਆਫ ਐਜੂਕੇਸ਼ਨ ਦਾ ਧੰਨਵਾਦ ਅਤੇ ਸ਼ਲਾਘਾ ਕਰਦਾ ਹੈ।
*


